
Ամփոփաթերթ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՐՏԻ 5-Ի N 219-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՓԵՏՐՎԱՐԻ 10-Ի N 155-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	
1. ՀՀ ֆինանսների նախարարություն
	25․03․2025թ.

	
	№ 01/11-1/4911-2025

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2015 թվականի մարտի 5-ի N 219-Ն որոշման մեջ փոփոխություն կատարելու և Հայաստանի Հանրապետության կառավարության 2022 թվականի փետրվարի 10-ի N 155-Ն որոշումն ուժը կորցրած ճանաչելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է

	2․ ՀՀ մրցակցության պաշտպանության հանձնաժողով
	01․04․2025թ․

	
	№ ԳԳ/344-2025

	«Հայաստանի Հանրապետության կառավարության 2015 թվականի մարտի 5-ի N 219-Ն որոշման մեջ փոփոխություն կատարելու և Հայաստանի Հանրապետության կառավարության 2022 թվականի փետրվարի 10-ի N 155-Ն որոշումն ուժը կորցրած ճանաչելու մասին» Կառավարության որոշման նախագծի փաթեթի վերաբերյալ ՀՀ մրցակցության պաշտպանության հանձնաժողովը դիտողություններ և առաջարկություններ չունի:
	Ընդունվել է

	[bookmark: _Hlk117097139]3. ՀՀ շրջակա միջավայրի նախարարություն
	11․03․2025թ.

	
	№ 1/01.11/2637-2025

	[bookmark: _Hlk194936596]«Հայաստանի Հանրապետության կառավարության 2015 թվականի մարտի 5-ի N 219-Ն որոշման մեջ փոփոխություն կատարելու և Հայաստանի Հանրապետության կառավարության 2022 թվականի փետրվարի 10-ի N 155-Ն որոշումն ուժը կորցրած ճանաչելու մասին» Կառավարության որոշման նախագծի փաթեթի վերաբերյալ շրջակա միջավայրի նախարարությունը դիտողություններ և առաջարկություններ չունի:
	Ընդունվել է

	4. ՀՀ առողջապահության նախարարություն
	05․03․2025թ.

	
	№ ԱԱ/09/6682-2025

	Ուսումնասիրելով ներկայացված Հայաստանի Հանրապետության կառավարության 2015 թվականի մարտի 5-ի N 219-Ն որոշման մեջ փոփոխություն կատարելու և Հայաստանի Հանրապետության կառավարության 2022 թվականի փետրվարի 10-ի N 155-Ն որոշումն ուժը կորցրած ճանաչելու մասին Կառավարության որոշման նախագիծը՝ հայտնում եմ հետևյալը․
«Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» օրենքի 4-րդ հոդվածի 1-ին մասի համաձայն՝ ծխախոտային արտադրատեսակների, ծխախոտային արտադրատեսակների փոխարինիչների փաթեթավորմանը և մակնշմանը ներկայացվող պահանջները սահմանվում են Կառավարության սահմանած անվտանգության տեխնիկական կանոնակարգերին համապատասխան․․․։ Այս դրույթի համատեքստում Հայաստանի Հանրապետությունում ներկայումս գործում են «Ծխախոտային արտադրանքի մասին տեխնիկական կանոնակարգ» (ՄՄ ՏԿ 035/2014) Մաքսային միության տեխնիկական կանոնակարգ այսուհետ՝ Կանոնակարգ, որը պարտադիր կիրառման ենթակա է ՀՀ-ում 2024 թվականի հունվարի 1-ից և ՀՀ կառավարության 2015 թվականի մարտի 5-ի N 219-Ն և 2022 թվականի փետրվարի 10-ի N 155-Ն որոշումները այսուհետ՝ Որոշումներ։ Նշված որոշումների կարգավորման առարկաները տարբեր են, մասնավորապես՝ ՀՀ կառավարության 2022 թվականի փետրվարի 10-ի N 155-Ն որոշումը տարածվում է ծխախոտահումք չպարունակող, էլեկտրոնային եղանակով աշխատող ծխախոտային արտադրատեսակի փոխարինիչ հանդիսացող արտադրանքի վրա, իսկ ՀՀ կառավարության 2015 թվականի մարտի 5-ի N 219-Ն որոշումով սահմանված են այնպիսի կարգավորումներ, որոնք կիրառելի չեն Կանոնակարգով կարգավորվող ծխախոտային արտադրատեսակի վրա և վերաբերում են տաքացվող ծխախոտային արտադրանքին։ Նշենք, որ համաձայն «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» օրենքի ծխախոտային արտադրատեսակ է համարվում ցանկացած արտադրանք, որն ամբողջությամբ կամ մասամբ արտադրված է ծխախոտահումք հանդիսացող տերևից կամ պարունակում է ծխախոտահումք և արտադրված է այնպես, որ օգտագործվի ծխելու կամ ներծծելու կամ ծամելու կամ օրգանիզմ ներշնչելու, ներառյալ՝ ծխախոտահումքի տաքացման եղանակով աերոզոլ արտադրելու միջոցով ներշնչելու համար: Համաձայն վերոնշված դրույթի տաքացվող ծխախոտային արտադրանքը հանդիսանում է ծխախոտային արտադրատեսակ և չի կարող կանոնակարգվել ծխախոտային արտադրատեսակի փոխարինիչ հանդիսացող արտադրանքի հետ միասին նույն իրավական ակտով:
  Ընդ որում, այս ոլորտում վերահսկողություն իրականացնող պետական մարմինները ևս առաջնորդվում են նշված Որոշումներին համապատասխան կազմված ստուգաթերթերով։
Հետևաբար, ներկայացված նախագիծը, համաձայն որի առաջարկվում է Որոշումները միավորել մեկ իրավական փաստաթղթում, գտնում ենք ոչ նպատակահարմար։ 
Հաշվի առնելով վերոգրյալը՝ առաջարկում եմ գործող կարգավորումները թողնել անփոփոխ։

	Չի ընդունվել 
[bookmark: _Hlk189129128][bookmark: _Hlk189129241]Գործող կարգավորումները հնարավոր չէ թողնել անփոփոխ, քանի որ 2024 թվականի հունվարի 1-ից ծխախոտային արտադրանքի համար ՀՀ-ում արդեն գործում է միայն Մաքսային միության «Ծխախոտային արտադրանքի մասին տեխնիկական կանոնակարգ» (ՄՄ ՏԿ 035/2014) տեխնիկական կանոնակարգը և հաշվի առնելով, որ ՀՀ կառավարության 2015 թվականի մարտի 5-ի N 219-Ն որոշման մեջ կարգավորումները վերաբերվում են նաև ՄՄ ՏԿ 035/2014 օբյեկտ հանդիսացող արտադրանքին, դրանք թողնել անփոփոխ (ուժը չկորցնել) հնարավոր չէ (կհակասի ԵԱՏՄ մասին պայմանագրի դրույթներին) և անհրաժեշտ է հանել ՀՀ կառավարության 2015 թվականի մարտի 5-ի N 219-Ն որոշումից՝ թողնելով դրանում միայն ծխախոտային փոխարինիչներին վերաբերող մասը։ Արդյունքում ծխախոտային արտադրատեսակների փոխարինիչների մի մասի կանոնակարգումը կմնա ՀՀ կառավարության 2015 թվականի մարտի 5-ի N 219-Ն որոշման մեջ, իսկ մյուս մասը՝ 2022 թվականի փետրվարի 10-ի N 155-Ն որոշման, ինչը բացի շփոթմունքից ևս կհակասի Եվրասիական տնտեսական միության շրջանակներում գործող կարգավորումներին։
Բացի վերոգրյալից՝ այս երկու իրավական ակտերով կարգավորվող արտադրանքը երկուսն էլ ծխախոտային արտադրատեսակների փոխարինիչներ են և դրանց կիրառության ձևը (տաքացման եղանակով, սարքի միջոցով) ու նյութերի որոշման մեթոդիկան նույնն է։
Ինչ վերաբերվում է «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» օրենքի դրույթներին, ապա դրանք հակասում են Եվրասիական տնտեսական միության շրջանակներում գործող կարգավորումներին և ներկայումս այդ օրենքի  փոփոխությունները շրջանառվում են։ 

	5․ Վարչապետի աշխատակազմի տեսչական մարմինների աշխատանքների համակարգման գրասենյակ
	06․03․2025թ․

	
	№ /48.56/7015-2025

	«Հայաստանի Հանրապետության կառավարության 2015 թվականի մարտի 5-ի N 219-Ն որոշման մեջ փոփոխություն կատարելու և Հայաստանի Հանրապետության կառավարության 2022 թվականի փետրվարի 10-ի N 155-Ն որոշումն ուժը կորցրած ճանաչելու մասին» Կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը.
[bookmark: _Hlk186368806][bookmark: _Hlk186472986]1․ Հիմք ընդունելով այն հանգամանքը, որ Նախագծի 1-ին կետի համաձայն՝ Հայաստանի Հանրապետության կառավարության 2015 թվականի մարտի 5-ի N 219-Ն որոշման (այսուհետ՝ Որոշում) հավելվածը նախատեսվում է շարադրել նոր խմբագրությամբ, այն է՝ նիկոտին պարունակող և չպարունակող արտադրանքի (ներառյալ՝ տաքացվող ծխախոտային արտադրատեսակների և դրանց փոխարինիչների) տեխնիկական կանոնակարգ, առաջարկում եմ Նախագծով սահմանել դրույթ՝ համաձայն որի, Որոշման վերնագիրը և 1-ին կետը կշարադրվի  Նախագծի հավելվածի վերնագրին համապատասխան:
	Ընդունվել է

	2. Նախագծի հավելվածի 3-րդ կետով սահմանվում է, որ սույն տեխնիկական կանոնակարգով սահմանվում են ՆՊԱ-ի և ՆՉՊԱ-ի անվտանգությունը բնութագրող ցուցանիշները, դրանց նույնականացմանը, արտադրմանը, մակնշմանը, փաթեթավորմանը, պահպանմանը և փոխադրմանը, ինչպես նաև համապատասխանության գնահատման ընթացակարգերին ներկայացվող պահանջները, սակայն Նախագծի հավելվածում ՆՊԱ-ի և ՆՉՊԱ-ի պահպանմանը և փոխադրմանը ներկայացվող պահանջներ սահմանված չեն:

	Ընդունվել է մասմաբ
Յուրաքանչյուր արտադրատեսակի համար պահպանման և փոխադրման պահանջները ներառված են տեխնիակական կանոնակարգի կիրակումն ապահովող ստանդարդներում։

	[bookmark: _Hlk186376262][bookmark: _Hlk186402134][bookmark: _Hlk186402019]3. Նախագծի հավելվածի 4-րդ կետի համաձայն՝ սույն տեխնիկական կանոնակարգի գործողությունը չի տարածվում ծխախոտահումքից՝ ծխախոտային տերևից կամ դրա այլ մասերից ամբողջությամբ կամ մասնակիորեն պատրաստված ծխախոտային արտադրատեսակներ հանդիսացող արտադրանքի վրա, որը պատրաստված է այնպես, որ օգտագործվի ծխելու, ծծելու, ծամելու կամ քթով ներշնչելու համար: Միևնույն ժամանակ, Նախագծի հավելվածի 6-րդ կետի 3-րդ ենթակետով սահմանում է լցանյութ հասկացությունը՝ ՆՊԱ-ի և ՆՉՊԱ-ի հիմնական տարր (ներառյալ՝ ծխախոտային տերևից և դրա մասերից խառնուրդ, ծխախոտային տերև և դրա մասեր չպարունակող խառնուրդ, հեղուկ խառնուրդ՝ հեղուկի կամ գելի ձևով): Առաջարկում եմ վերանայել մեջբերված կարգավորումները՝ վերացնելով ներքին հակասությունը:

	Չի ընդունվել 
Չկա հակասություն, քանի որ հավելվածի 4-րդ կետում նշված է «քթով ներշնչելու» արտահայտությունը, որը տաքացման ձև, աերոզոլի գոյացում չի նախատեսում և պարզապես քթով ներշնչելու ձև է ենթադրում, իսկ 6-րդ կետի 3-րդ ենթակետում «լցանյութ»-ի սահմանման համաձայն այն ՆՊԱ-ի և ՆՉՊԱ-ի հիմնական տարր է, իսկ նույն կետի 8-րդ և 9-րդ ենթակետերում նշված է կիրառության «տաքացման (առանց այրման)» ձևը։

	4. Նախագծի հավելվածի 6-րդ և 8-րդ գլուխներն առաջարկում եմ միավորել, քանի որ երկու գլուխների կարգավորման առարկա է հանդիսանում համապատասխանության գնահատումը:
	Ընդունվել է

	5. Նախագծի հավելվածի 20-րդ կետում առաջարկում եմ «30» թիվը  փոխարինել   «10» թվով, իսկ 21-րդ կետում «10» թիվը՝  «5» թվով: Վերոգրյալը պայմանավորված է այն հանգամանքով, որ դեռահասների և երիտասարդության շրջանում ավելանում է ծխախոտային արտադրանքների փոխարինիչների օգտագործումը, հետևաբար՝ ՆՄՀ-ի լիցքավորման համար տարողությունում հեղուկի ծավալի և մեկանգամյա օգտագործման ՆՄՀ-ում հեղուկ խառնուրդի ծավալի նվազեցումը կարող է նպաստել դեռահասների և երիտասարդության շրջանում վերոնշյալ ապրանքատեսակի պարբերաբար օգտագործման դեպքում առողջությանը հասցված վնասի նվազեցմանը:  
Բացի այդ, ՆՄՀ-ի լիցքավորման համար տարողությունում հեղուկի ծավալի և մեկանգամյա օգտագործման ՆՄՀ-ում հեղուկ խառնուրդի ծավալի նվազեցումը կարող է նպաստել նաև արտադրատեսակի ձեռքբերման արժեքի ընդհանուր առմամբ բարձրացմանը, որն էլ դեռահասների և երիտասարդության շրջանում դրա տարածման լրացուցիչ խոչընդոտ կհանդիսանա:
	Ընդունվել է մասամբ
Հավելվածի 20-րդ կետում «30» թիվը  փոխարինվել   «10» թվով, իսկ 21-րդ կետում «10» թիվը՝  «2» թվով՝ համապատասխանեցնելով 2014/40/EC Եվրոպական դիրեկտիվին։

	6․ՀՀ արդարադատության նախարարություն
	15․05․2025թ․

	
	№ /27.1/21252-2025

	«Հայաստանի Հանրապետության կառավարության 2015 թվականի մարտի 5-ի N 219-Ն որոշման (այսուհետ՝ Որոշում) մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
	1. Հիմք ընդունելով «Նորմատիվ իրավական ակտերի մասին» օրենքի 12-րդ հոդվածով նախատեսված կարգավորմանն, որի համաձայն՝ Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը, հայտնում ենք, որ Նախագծի վերնագիրն անհրաժեշտ է վերանայել՝ նշելով նաև ՀՀ կառավարության 2022 թվականի փետրվարի 10-ի N 155-Ն որոշումն ուժը կորցրած ճանաչելու մասին, ինչի արդյունքում միայն վերնագիրը կհամապատասխանի սույն որոշման բովանդակությանը:
	Ընդունվել է

	2. Նախագծի 1-ին կետի 3-րդ ենթակետով նախատեսվում է Որոշման 2-րդ կետը շարադրել հետևյալ խմբագրությամբ՝«2․ Ուժը կորցրած ճանաչել Հայաստանի Հանրապետության կառավարության 2022 թվականի փետրվարի 10-ի «Ծխախոտային արտադրատեսակների փոխարինիչների անվտանգության տեխնիկական կանոնակարգը հաստատելու մասին» N 155-Ն և Հայաստանի Հանրապետության կառավարության 2005 թվականի ապրիլի 28-ի «Ծխախոտի վերաբերյալ տեխնիկական կանոնակարգը հաստատելու մասին» N 540-Ն որոշումները»:
	Նկատի ունենալով, որ Հայաստանի Հանրապետության կառավարության 2005 թվականի ապրիլի 28-ի «Ծխախոտի վերաբերյալ տեխնիկական կանոնակարգը հաստատելու մասին» N 540-Ն որոշումը 2015 թվականից ի վեր ուժը կորցրած է ճանաչվել, գտնում ենք, որ Հայաստանի Հանրապետության կառավարության 2022 թվականի փետրվարի 10-ի «Ծխախոտային արտադրատեսակների փոխարինիչների անվտանգության տեխնիկական կանոնակարգը հաստատելու մասին» N 155-Ն որոշումն ուժը կորցրած ճանաչելու կարգավորումն անհրաժեշտ է նախատեսել առանձին կետով, իսկ Որոշման 2-րդ կետը թողնել անփոփոխ:
	Ընդունվել է

	3. Նախագծի 2-րդ կետով «Ստանդարտացման և չափագիտության ազգային մարմին» փակ բաժնետիրական ընկերությանը հանձնարարվում է սույն որոշման պաշտոնական հրապարակմանը հաջորդող օրվանից եռամսյա ժամկետում ապահովել սույն որոշման հավելվածով հաստատված տեխնիկական կանոնակարգի կիրարկումն ապահովող ստանդարտների հրապարակումը։
	Վերոնշյալից ելնելով անհրաժեշտ ենք համարում նշել, որ «Ստանդարտացման և չափագիտության ազգային մարմին» փակ բաժնետիրական ընկերությանը չի կարող հանձնարարական տրվել ՀՀ կառավարության որոշմամբ:
	Բացի այդ, վերոնշյալ կարգավորման մեջ նշվում է ստանդարտների հրապարակման մասին, ինչով պայմանավորված հարց է առաջանում, թե որտեղ է նախատեսվում  դրանք հրապարակել:
	Միևնույն ժամանակ, նկատի ունենալով Նախագծի 3-րդ կետը, որով սահմանվում է, որ սույն որոշումն ուժի մեջ է մտնում պաշտոնական հրապարակման օրվան հաջորդող 180-րդ օրը, առաջանում է հարց՝ արդյոք ստանդարտները հրապարակման ժամանակ կներառեն նշում այն մասին, որ դրանք ուժի մեջ կմտնեն սույն որոշման հրապարակումից 180 օր անց։
	Ընդունվել է մասամբ
Կետը լրամշակվել է սահմանվելով, որ վերջինիս կատարումն ապահովվի ՀՀ էկոնոմիկայի նախարարի կողմից։
Համաձայն «Տեխնիկական կանոնակարգման մասին» ՀՀ օրենքի 7-րդ հոդվածի 5-րդ մասի «5. Ազգային ստանդարտների ցանկը, որոնք կամավոր կիրառման դեպքում արտադրանքի տեխնիկական կանոնակարգերի պահանջների համապատասխանության կանխավարկածի ապացույց են, հրապարակում է Ստանդարտացման ազգային մարմինը` համակարգող մարմնի հանձնարարությամբ»:
Միաժամանակ՝ համաձայն «Ստանդարտացման մասին» ՀՀ օրենքի 4-րդ հոդվածի 1-ին մասի 8-րդ ենթակետի «1. Ստանդարտացման ազգային մարմինն ապահովում է Հայաստանի Հանրապետությունում ստանդարտացման գործունեության իրականացումը հետևյալ սկզբունքների համաձայն»` 
«8) գործողության մեջ դրված ազգային ստանդարտների և դրանց փոփոխությունների վերաբերյալ տեղեկատվության հրապարակում Ստանդարտացման ազգային մարմնի պաշտոնական կայքում.»:
Տեղեկացնում ենք նաև, որ ստանդարտները կամավոր սկզբունքով պետք է արդեն իսկ հրապարակված և գործողության մեջ դրված լինեն մինչև տեխնիկական կանոնակարգի ընդունումը, իսկ իրավական պարտադիր բնույթ կստանան՝ տեխնիկական կանոնակարգի ուժի մեջ մտնելուց հետո։
Ելնելով վերոգրյալից՝ մինչև իրավական ակտի ուժի մեջ մտնելը (6 ամիս հետո) Ստանդարտացման ազգային մարմնին հնարավորություն է տրվում 3 ամսվա ժամանակամիջոցում ընդունել և գործողության մեջ դնել ստանդարտները, որոնք կգործեն կամավոր սկզբունքով, իսկ տեխնիկական կանոնակարգի ուժի մեջ մտնելուց հետո՝ դրանք կստանան պարտադիրի կարգավիճակ։ 

	4. Նախագծի հավելվածի 4-րդ կետով նախատեսված է, որ սույն տեխնիկական կանոնակարգի գործողությունը չի տարածվում ծխախոտահումքից՝ ծխախոտային տերևից կամ դրա այլ մասերից ամբողջությամբ կամ մասնակիորեն պատրաստված ծխախոտային արտադրատեսակներ հանդիսացող արտադրանքի վրա, որը պատրաստված է այնպես, որ օգտագործվի ծխելու, ծծելու, ծամելու կամ քթով ներշնչելու համար: 
	Իսկ Նախագծի հավելվածի 6-րդ կետի 3-րդ ենթակետով սահմանվում է լցանյութ հասկացությունը՝ ՆՊԱ-ի և ՆՉՊԱ-ի հիմնական տարր (ներառյալ՝ ծխախոտային տերևից և դրա մասերից խառնուրդ, ծխախոտային տերև և դրա մասեր չպարունակող խառնուրդ, հեղուկ խառնուրդ՝ հեղուկի կամ գելի ձևով): 
	Վերոնշյալ կարգավորումների ուսումնասիրությունից բխում է, որ դրույթները հակասում են միմյանց, քանի որ Նախագծի հավելվածի 6-րդ կետի 3-րդ ենթակետով սահմանվում է նախագծում կիրառելի՝ «ծխախոտային տերևից և դրա մասերից խառնուրդ, ծխախոտային տերև և դրա մասեր չպարունակող խառնուրդ» հասկացությունը, մինչդեռ Նախագծի հավելվածի 4-րդ կետի համաձայն՝ Նախագծի կարգավորումները չպետք է տարածվեն ծխախոտային տերևից կամ դրա այլ մասերից ամբողջությամբ կամ մասնակիորեն պատրաստված ծխախոտային արտադրատեսակներ հանդիսացող արտադրանքի վրա:
	Ուստի գտնում ենք, որ անհրաժեշտ է վերանայել վերոնշյալ դրույթները՝ բացառելով ներքին հակասությունները:
	Չի ընդունվել 
Չկա հակասություն, քանի որ թեև երկու դեպքում էլ նշվում է ծխախոտային տերև, սակայն տարբեր են դրա կիրառության ձևերը։ Հավելվածի 4-րդ կետում նշված է, որ այն «պատրաստված է այնպես, որ օգտագործվի ծխելու, ծծելու, ծամելու կամ քթով ներշնչելու համար» (այսինքն ԵԱՏՄ 035/2014 տեխնիկական կանոնակարգի օբյեկտ հանդիսացող՝ նաև կրակով այրման եղանակով ծխելու ծխախոտն է), իսկ Նախագծի հավելվածի 6-րդ կետի 3-րդ ենթակետի համաձայն  լցանյութը դա հիմնական տարր է նաև ՆՊԱ-ի, որում կարող է լինել ծխախոտային տերև, սակայն համաձայն նույն կետի 8-րդ ենթակետի սահմանման՝ այն կիրառվում է տաքացման եղանակով (բացառելով այրումը)։
Այսինքն, կարգավորումը չի տարածվում այրման եղանակով ծխելու ծխախոտ արտադրանքին, որից գոյանում է ծուխ, այլ տարածվում է տաքացման (ներառյալ ծխախոտային տերևի տաքացման) եղանակով արտադրանքին, որից գոյանում է ոչ թե ծուխ այլ աերոզոլ (գոլորշի)։ 

	5. Նախագծի հավելվածի 5-րդ կետի համաձայն՝ Սույն տեխնիկական կանոնակարգի 1-ին կետում ներկայացված արտադրանքը ենթակա է համապատասխանության գնահատման՝ համապատասխանության հայտարարագրմամբ:
	Վերոնշյալ կարգավորումից պարզ չի դառնում, թե ինչպես է իրականացվելու համապատասխանության հայտարարագրումը, ուստի գտնում ենք, որ անհրաժեշտ է հստակեցնել համապատասխանության հայտարարագրման հետ կապված կարգավորումը:
	Չի ընդունվել 
Հավելվածի 7-րդ Գլխի 33-րդ կետում նշված է հստակ ՀՀ կառավարության որոշումը, որով ներկայացվում են համապատասխանության գնահատման ընթացակարգերը։

	6. Առաջարկում ենք Նախագծի 6-րդ կետի 7-րդ ենթակետում կիրառվող «Nicotiana» և «Nicotiana Tobacum» հասկացությունները ներկայացնել նաև հայերեն տառադարձությամբ՝ ելնելով «Նորմատիվ իրավական ակտերի մասին» օրենքի 10-րդ հոդված 2-րդ մասի կարգավորումից, որի համաձայն՝ Նորմատիվ իրավական ակտերում օտարերկրյա կազմակերպությունների անվանումները, ֆիզիկական անձանց անունները, աշխարհագրական օբյեկտների անունները, դրանց հապավումները, ինչպես նաև թարգմանության ոչ ենթակա իրավական, ֆինանսական, տեխնիկական և այլ տերմինները (եզրույթները) գրվում են հայերեն տառադարձությամբ: Անհրաժեշտության դեպքերում հայերեն հապավումների կամ տերմինների հետ փակագծերում կարող են կիրառվել նաև լատիներեն կամ օտարալեզու հապավումներ կամ տերմիններ:
	Չի ընդունվել 
Սահմանումը առկա է նաև ՀՀ կառավարության 2021 թվականի հուլիսի 1-ի N 1089-Ն որոշմամբ ընդունված Ծխախոտային արտադրանքի մասին տեխնիկական կանոնակարգ»-ի (ՄՄ ՏԿ 035/2014) հավելված 1-ի՝ «II. Հիմնական հասկացություններ»-ը բաժնի  4-րդ կետում նույն բովանդակությամբ և տառադարձությամբ։

		7. Նախագծի հավելվածի 7-րդ կետի համաձայն՝ Սույն տեխնիկական կանոնակարգի կիրառման ոլորտին դասելու նպատակով սույն տեխնիկական կանոնակարգի օբյեկտ հանդիսացող արտադրանքի նույնականացումն իրականացնում են մատակարարը (արտադրողը (արտադրողի կողմից լիազորված անձը), ներմուծողը (վաճառողը), մաքսային մարմինը՝ մաքսային օրենսդրությամբ սահմանված պահանջների շրջանակում, սույն տեխնիկական կանոնակարգի պահանջների պահպանման նկատմամբ պետական վերահսկողություն իրականացնող տեսչական մարմինը, համապատասխանության գնահատման մարմինը և Հայաստանի Հանրապետության օրենսդրությամբ նախատեսված շահագրգիռ այլ մարմիններ։
Հարկ ենք համարում նշել, որ «Հայաստանի Հանրապետության օրենսդրությամբ նախատեսված շահագրգիռ այլ մարմիններ» հասկացությունը հստակ չէ, հետևաբար՝ անհրաժեշտ է հստակեցնել տեխնիկական կանոնակարգի օբյեկտ հանդիսացող արտադրանքի նույնականացումն իրականացնող սուբյեկտների շրջանակը:
	Ընդունվել է


	7. ՀՀ վարչապետի աշխատակազմ
Սոցիալական հարցերի վարչություն

	09․07․2025թ․

	
	N 02/11.7/21241-2025

	1. Նախագծի հավելվածի 4-րդ կետի համաձայն՝ տեխնիկական կանոնակարգի գործողությունը չի տարածվում մի շարք արտադրանքի վրա (օրինակ՝ ծխախոտահումքից՝ ծխախոտային տերևից կամ դրա այլ մասերից ամբողջությամբ կամ մասնակիորեն պատրաստված ծխախոտային արտադրատեսակներ հանդիսացող արտադրանք, որը պատրաստված է այնպես, որ օգտագործվի ծխելու, ծծելու, ծամելու կամ քթով ներշնչելու համար և այլն), որոնք գտնում ենք, որ լրացուցիչ պարզաբանման կարիք ունեն, քանի որ հասկանալի չեն դրանց ընտրության չափանիշները: 
	Չի ընդունվել
Ընտրությունն իրականացվել է Մաքսային միության «Ծխախոտային արտադրանքի մասին տեխնիկական կանոնակարգ»-ի (ՄՄ ՏԿ 035/2014) և ԵԱՏՄ շրջանակներում մշակվող «Նիկոտին պարունակող և նիկոտին չպարունակող արտադրանքի մասին տեխնիկական կանոնակարգի նախագծի օրինակով՝ հաշվի առնելով, որ միևնույն արտադրանքի համար, որոնք օգտագործվում են տարբեր եղանակով անհրաժեշտ է հստակ դասակարգում, թե որ իրավական ակտով է դասակարգվում տվյալ արտադրանքը։

	2.  Առաջարկում ենք նախագիծը համաձայնեցնել առողջապահական և աշխատանքի տեսչական մարմնի և պետական եկամուտների կոմիտեի հետ:

	Չի ընդունվել
Նախագծով առաջարկվող փոփոխությունները Պետական եկամուտների կոմիտեի իրավասություններից դուրս են, իսկ առողջապահական և աշխատանքի տեսչական մարմնի հետ համաձայնեցումն անհրաժեշտության դեպքում կիրականացվի ՀՀ առողջապահության նախարարության կողմից։

	Իրավաբանական վարչություն
	

	      Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 2-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
	Չի ընդունվել
Նախագծի նախնական տարբերակը շրջանառվել է առաջարկված տարբերակով, սակայն ՀՀ արդարադատության նախարարության դիրքորոշման հիման վրա կատարվել է համապատասխան փոփոխություն։

	Վարչապետի աշխատակազմի տեսչական մարմինների աշխատանքների համակարգման գրասենյակ
	

	1. Նախագծի հավելվածի 4-րդ կետի 1-ին ենթակետի համաձայն՝ սույն տեխնիկական կանոնակարգի գործողությունը չի տարածվում ծխախոտահումքից՝ ծխախոտային տերևից կամ դրա այլ մասերից ամբողջությամբ կամ մասնակիորեն պատրաստված ծխախոտային արտադրատեսակներ հանդիսացող արտադրանքի վրա, որը պատրաստված է այնպես, որ օգտագործվի ծխելու, ծծելու, ծամելու կամ քթով ներշնչելու համար: Միևնույն ժամանակ, Նախագծի հավելվածի 6-րդ կետի 3-րդ ենթակետով սահմանվում է լցանյութ հասկացությունը՝ ՆՊԱ-ի և ՆՉՊԱ-ի հիմնական տարր (ներառյալ՝ ծխախոտային տերևից և դրա մասերից խառնուրդ, ծխախոտային տերև և դրա մասեր չպարունակող խառնուրդ, հեղուկ խառնուրդ՝ հեղուկի կամ գելի ձևով): Առաջարկում եմ վերանայել մեջբերված կարգավորումները՝ վերացնելով ներքին հակասությունը:

	Չի ընդունվել
Նշված դիտարկումը գրասենյակի կողմից արդեն իսկ ներկայացվել էր, որին ի պատասխան նշվել էր, որ հակասություն առկա չէ, քանի որ հավելվածի 4-րդ կետում նշված է «քթով ներշնչելու» արտահայտությունը, որը տաքացման ձև, աերոզոլի գոյացում չի նախատեսում և պարզապես քթով ներշնչելու ձև է ենթադրում, իսկ 6-րդ կետի 3-րդ ենթակետում «լցանյութ»-ի սահմանման համաձայն այն ՆՊԱ-ի և ՆՉՊԱ-ի հիմնական տարր է, իսկ նույն կետի 8-րդ և 9-րդ ենթակետերում նշված է կիրառության «տաքացման (առանց այրման)» ձևը։ 
Միևնույն ժամանակ Ձեր ուշադրությունն ենք հրավիրում այն հանգամանքին, որ արտադրանքը մի տեղ օգտագործվում է կրակով այրելու միջոցով ծխելու, ծծելու, ծամելու կամ քթով ներշնչելու, իսկ մյուս դեպքում՝ տաքացման եղանակով, որից գոյանում է ոչ թե ծուխ՝ այլ աերոզոլ։

	2. Նախագծի հավելվածի 4-րդ կետի 6-րդ և 7-րդ ենթակետերով սահմանվում է, որ տեխնիկական կանոնակարգի գործողությունը չի տարածվում հետևյալ արտադրանքի վրա՝
«6) ծխախոտային արտադրանքի նմուշներ, որոնք ներմուծվում են Հայաստանի Հանրապետության տարածք լաբորատորիաների, ծխախոտային արտադրատեսակներ արտադրողների և (կամ) ներմուծողների (վաճառողների) կողմից և նախատեսված են որակի ու անվտանգության հսկողության, միջազգային ստանդարտներին համապատասխան չափումների, միջլաբորատոր համեմատական փորձարկումների անցկացման, Հայաստանի Հանրապետության օրենսդրությամբ նորմավորվող պարամետրերի չափումների, սարքավորումների տրամաչափարկման, համեմատական թեստերի, համտեսի (դեգուստացիաների) անցկացման, դիզայնի ուսումնասիրման համար.
7) ծխախոտային արտադրանքի նմուշներ, որոնք միջազգային ցուցահանդեսների և տոնավաճառների կազմակերպիչների և (կամ) մասնակիցների կողմից որպես նմուշներ և ցուցանմուշներ ներմուծվում են Մաքսային միության մաքսային տարածք:»
 Հիմք ընդունելով այն հանգամանքը, որ վերոգրյալ երկու կարգավորումներն էլ վերաբերվում են նմուշների ներմուծմանը, իսկ Հայաստանի Հանրապետություն ներմուծելը նույնպես համարվում է Մաքսային Միության մաքսային տարածք ներմուծել, հետևաբար՝ առաջարկում եմ նշված կետերը միավորել: Բացի այդ, առաջարկում եմ  տարընկալումներից և հետագա խնդիրներից խուսափելու նպատակով՝ Նախագծով սահմանել նաև ներմուծվող ապրանքատեսակների չափաքանակ:
	Չի ընդունվել
Ներկայացված դրույթները առանձին կետերով նախատեսված են նաև «Ծխախոտային արտադրանքի մասին տեխնիկական կանոնակարգ» (ՄՄ ՏԿ 035/2014) տեխնիկական կանոնակարգում, իսկ ինչ վերաբերվում է ներմուծվող ապրանքատեսակների չափաքանակի սահմանմանը, ապա վերջինս տեխնիկական կանոնակարգման կարգավորման դաշտից դուրս է։



	3. Նախագծի հավելվածի 6-րդ կետի 16-րդ ենթակետով սահմանվում է ծխախոտային արտադրատեսակների փոխարինիչ հասկացությունը, այն է՝ նիկոտին պարունակող արտադրանք (այսուհետ՝ ՆՊԱ) կամ նիկոտին չպարունակող արտադրանք (այսուհետ՝ ՆՉՊԱ), ծխախոտահումք պարունակող կամ չպարունակող արտադրանք, որի սարքի միջոցով լուծույթի (0,1 մգ/սմ3 և ավելի նիկոտինի պարունակությամբ), խառնուրդի (0,01 % և ավելի նիկոտինի պարունակությամբ) և տաքացվող ծխախոտի (արդյունաբերական եղանակով առանձին մասնաբաժնով կամ քարթրիջում տեղադրված) տաքացման (բացառելով այրումը) արդյունքում առաջացած աերոզոլը փոխանցվում է օգտագործողի օրգանիզմ, ինչպես նաև սննդամթերք կամ բժշկական նպատակով օգտագործվող ծխախոտային արտադրատեսակի փոխարինիչներ չհանդիսացող, ծխախոտահումք չպարունակող խառնուրդի (0,01 % և ավելի նիկոտինի պարունակությամբ) արդյունաբերական եղանակով առանձին բաժնեմասերով ձևավորված օրալ (ծամելու, ծծելու, լեզվի տակ դնելու) օգտագործման արտադրանք:  Միևնույն ժամանակ, Նախագծի հավելվածի 6-րդ կետի 18-րդ ենթակետով սահմանվում է օրալ օգտագործման արտադրանք հասկացությունը, այն է՝ նիկոտին պարունակող արտադրանքի տեսակ (նիկոտինի 0,01% և ավելի պարունակությամբ), որի լցանյութը ծխախոտի տերև կամ դրա մասեր չպարունակող արդյունաբերական ձևով ձևավորված առանձին մասերի տեսքով խառնուրդ է և այն նախատեսված է օրալ (ծամելու, ծծելու, բերանի մեջ թշի ներքևում կամ լեզվի տակ դնելու) ձևով օգտագործման համար։ 
Խնդրում եմ նկատի ունենալ, որ մեջբերված հասկացությունները ձևակերպված են խրթին և ինքնին առանց պարզաբանման միանշանակ չեն ընկալվում, ուստի տարընկալումներից խուսափելու նպատակով վերանայել վերոնշյալ կարգավորումները:
	Ընդունվել է



